Sadea Kallacho Sot’taisvo Aitar (4/10/2026)
PORYAVORONNACHE PREXITAYECHO DIS: ‘ROCHNNECHO KALL’
SOMAROMBTA
Vixoi: Mhoje Sovem Rigun Ravat: Zobabdaren Poryavoronn Rakhat

SURVATECHIM UTRAM:

Mogachea bhavam- bhoinnimno, aicho Aitar Poryavoronnache Prexitayecho Dis mhonn ami
palltanv. Aiche he somarombnnek ami vinchun kaddla to vixoi mhonnlear ‘* Mhoje sovem rigun
ravat: zobabdaren poryavoronn rakhat’’. Jezu rochnnek ek kherit man ani mhotv Aplea
munnairponnant dita, tem amkam Povitr Pustokant mellta. Jezu kitlech pavtti magnnem korunk
eksuro dongrar vetalo ani Bapachea ekvottan Aplo vell sartalo. Toxench Jezu, Sorginchea
Rajeache gutt porjek xikoitalo tednam soimbant aslolea rochnnechea jinosvorancho upeog
kortalo. Oxem, Jezuk rochnne sovem ek lagxil’lo sombond also. Jezuchi dekh ami soglleamni
gheun, soimbachem boreponn amkam kitlem gorjechem tem vollkun gheun, Jezuche xikovnent
ani dekhint rig gheun, amchea poryavoronnachi rakhonn korunk vavurtole rochnneche niz
rakhonndar ami zaunk, he Misache Bhettent amkam kurpa ani boll magum-ia.

PRACHITACHI RIT:

Somia Jezu, tuvem amkam poryavoronn sambalpachi zobabdari dilea, zomin, udok, zhaddam
adi, hancho ami dur-upeog kela. Kochro uddovun, zomin purunn, zaddam kappun. Hea vorvim
tika favo to mann diunk ami chukleanv ani Tuje rochnnek dukh dilam.

Amchi chuk ollkhun, hea vellar prachitachem monn dovrun, Dev Bapache bhogsonnem ghuenk,
ami Povitr udkacho xinvor amcher ghetoleanv. Git gavum-ia - Vhanv vhanv jivea udka.

Bhavartheanchem magnnem:

1. Amchea Povitr-Sobhechea vhoddilamni / porjek soddvonnechea margar choloitanam

rochnnecho mog ani samball korchem karia / utram ani kornnea vorvim porgott korunk /
tankam Bapachi kurpa magum-ia.

2. Amchea rajki fuddareamnim / rochnnecher ani poryavoronnacher add koslech prokolp
ani yevzonneo mandun haddinam zaunk / ani nisorgachi rakhon korunk khor kaide
kaddunk vaurlea puro mhonn / Bapachea Atmeacho uzvadd tankam magum-ia.

3. Ami soglleamni zatat titlim zhaddam rovunk / udkacho favo to upeog korunk / amchea
ghoracho kochro favo te porim rit rovixen dovrunk upai gheunk / amchea ritim aslolea
xetam-bhattant favo tem pik utpon’n korunk vaurunk / ani hea vorvim ami
poryavoronnache rakhonndar zaunk kalljidar kor mhonn / Bapachi kurpa magum-ia.

4. Amchea poryavoronnachi rakhonn korunk zhuztoleam amcheam nisvarthi bhavam-
bhoinnink / tanchea koxttam-trasam modem Povitr Atmeachem boll / toxench soglleam
nagrikancho adar-sohokar mellunk / tancher ani tanchea ghorabeacher Devan Bapan,
Aplo upott axirvad ghalunk / Bapa lagim magum-ia.

5. Aichea misachi manddavoll kelolea famili pasot magum-ia.

tim ani ami sogllim Jezu sovem rigun ravun,

dor disa zobabdaren, rochennecho ani poryavoronnacho samball korunk, amkam
soglleank Bapacho adar magum-ia.



